
ATZO bildu zen Donostian biste urdinen mani-
festazioa Alderdi eder-en ondoko Udal-etxa-
,urre nagusian, balkoietan behera eskegita, 

oihalezko A urdin erraldoi bat ikus zitekeen. Telesaioan 
frogatu ahal izan dugunez, jende pila joan da 
manifestari, berrogei-ta-hamar milatatik gora omen. 
Orain arte maila eta harrokeria horretan sekula 
ezagutzen ez genuen propaganda ofizial azkarrak 
bere fruitua eman du: "algarada callejera" eta "chusma 
borreguil" delakoak mespretxatzen dituzten alderdi 
dotore eta aretozaleek, oraingoan ahalegin gaitza 
egin dute "la rue nous appartient" esan ahal izateko. 

Donostiarra jendea erakartzeko leloa, egokia izan 
da: "Iglesias askatu", euskaraz ere bai! Inginadore 
saiatu bat horren luzaz bere nahiaren aurka bahitzea, 
nork ez luke berorren askapena eskatuko? Guk ere 
bai, jakina. Bahiketa honen sustrai politikoa arakatu 
eta azalduko den ber. Bestela ez, noski. ETA-k, guk 
bezala, inperialismo hispano-frantsesaren amaia 
eskatzen du, eta burujabetza Euskal Herharentzat. 
Gaurko legekeria hispano-frantsesak ez du 
autodeterminazio eskubidea onartzen. Zer diote 
honetaz bistezaleek? 

Euskaldunok geure burua español aitortzen badugu, 
eta espainiar projektua geure egiten badugu, orduan 
prest omen dago madrile demokrata agertzeko (eta 
gauza bera Iparraldeari dagokionez Parisko gobernua, 
simetria osoan)."Omen" diogu; zeren-eta 
demokraziaren lehenengo baldintza herriei 
autodeterminatzeko eta berezteko eskubidea onartzea 
baita. Euskal Herrian ez dago gaur demokraziahk; jai-
ta-aste "Etat de droit" delakoa aipatzen bada ere. 
Euskaldunontzako "enbutuaren legea" besterik ez 
dago. Bortxa abertzalea kontra-zapalketa hutsa da. 

Biste urdinak 
Txillardegi 

Estatuak ozenki Euskaldunon eskubidea aldarrikatu eta 
bideratuko ez dueno (autodeterminazioa eta 
independentzia lortzeko eskubideak legeztatuz, beraz) 
herri honetan nekez mamituko da bakea. 

Iglesiasen gertakaria inguramendu politiko horretan 
kokatzen ez bada, irailaren 11ko manifestazioa (eta 
bilduko diren beste hamaika ere berdin) alferrik izango 
da. Gure herriaren parte handi batek, erosokehak alde 
batera uzteko prest dagoenak hain zuzen, 
independentzia nahi baitu; espainiar projektu osoa arrotz 
eta interesgabe zaiolako.lglesiasen askatasunik eza 

Gauza bat behar dugu orain: egia latz hau 
aurrez-aurre ausarki begiratzeko bertutea. 

orroitarazten da: bi hilabetez askatasunik gabe eta bere 
nahiaren aurka. Baina Torre Altonaga abertzaleak aurki 
beteko ditu 15 urte gartzela espainoletan, bere 
borondatearen aurka; eta gauza bertsua 5 eta 10 urtez 
geroztik presondegietan eta deportazioan usteltzen diren 
borrokakideek. Herri honi autodeterminatzeko eskubidea 
onartuko balitzaio, hau guztia ez litzateke gertatuko. 
Estoniarrek Errusiarekiko senditzen zuten berbera 
senditzen dugu abertzaleok gure herria zatitzen eta 
okupatzen duten Estatuekiko. Gakoa hemen dago. 
Etazeresango, burdingintzaren krisia dela-ta, Bizkaian 

eta gainerakoetan lanerajoan-ezinean ere, kale-gorrian 
eta bizimodurik gabe, gelditu diren milaka langile 
zoritxarrekoez? Iglesias lanera normal ezin joatea 

gaitzesten dutenek, txintik ez dute ateratzen 
langabetuen ezintasunaz. Zergatik ez dute deus 
esaten Calvo-ren heriotzaz? Ertzaintzaren 
kalabozoetan hiltzea ez al da hiltzea? Zer diote biste 
urdinekoek ikastolen sarearen desegintzaz? Zer diote 
"Egunkaria"ren kontrako jokoaz? Zer diote 
unibertsitatean Gorostiaga, Etxebarria eta gainerako 
irakasle abertzaleen kontrako jokoaz? Noren eta 
zeren zerbitzutan baliogabetu dira lortutako 
akordioak? Nork erabaki du Donostiak bere zezen-
plaza gosta-ala gostahk izan behar zuenik? Nork 
isilarazi ditu makina txanpon-jaleen eta azpijoko 
itsusien arazoa? Irailaren 11ko manifestazioa giro 
horretan mamitu eta antolatu da, eta ez beste ezertan. 
Biste urdinak Bloc anti-abertzale adierazten du; eta 

gure herriak jasaten duen zanpaketa "demokratikoa" 
izkutatzea du helburu. Biste urdinak ez du Iglesiasen 
askatasuna adierazten. Hegoaldeko instituzio 
politikoen espainiarkuntza eta ustelkuntza, hitz batez, 
aurrerago joan dira egun negargarri hauetan. Eta 
gaur egin daitekeen galdera zuhur bakarra, hauxe 
da: ustelkeria kirats horretan, instituzio espainizale 
eta arrotz horietan, zer espero dezake abertzaleak? 
Galdera bera egin zen frankismoaren garaian, eta ez 
kolaboratzea erabaki zen. Zer espero daiteke gaur 
egun erabat salduta dauden instituzio autonomiko 
"regionale" horietatik? Bada garaia, ene ustez, 
galdera larri hauek errotik aztertzeko; eta beldurrik 
gabe ondohoak ateratzen hasteko. Ez baitzaigu hau 
histohan lehenengo aldiz gertatu. Alegia, "gure" 
instituzioak, mila saldukeriaren ondorioz, osoki 
BEREN tresna bihurtuhk egotea. Gauza bat behar 
dugu orain: egia latz hau aurrez-aurre ausarki 
begiratzeko bertutea. 


